
2 I. De verbarum significatione

D. 44, 7, 3pr.

Paul. 2 inst. Obligationum substantia non in eo consistit,
ut aliquod corpus nostrum aut servitutemn nostram faciat, sed ut a-
lium nobis obstringat ad dandum aliquid vel faciendum vel praes-

tandum.

D. 50, 16, 11
Gai. 1 ad ed. provinc. creditorum appellatione non hi tan-

tum accipiuntur, qui pecuniam crediderunt, sed omnes, quibus ex

qualibet causa debetur.

D. 44, 7, 42, 1
Ulp. 21 ad ed. Creditores eos accipere debemus, qui ali-
quam actionem vel civilem hebent, sic tamen, ne exceptione sub-

moveantur, vel honorariam actionem, vel in factum.

D. 50, 16, 108
Mod. 4 pand. Debitor intellegitur is, a quo invito exigi pe-

cunia potest.

D. 44, 7, lpr.

Gai. 2 aur. Obligationes aut ex contractu nascuntur aut ex

maleficio aut proprio quodam iure ex variis causarum figuris.

D. 44, 7, 1, 1
Gai. 2 aur. Obligationes ex contractu aut re contrahuntur

aut verbis aut consensu.

4 1. De verbarum significatione

D. 44, 7, 4

Gai. 3 aur. Ex maleficio nascuntur obligationes, veluti ex
furto, ex damno, ex rapina, ex iniura. Quae omnia unius generis
sunt: nam hae re tantum consistunt, id est ipso maleficio, cum alio-
quin ex contractu obligationes non tantum re consistant, sed etiam

verbis et consensu.

D. 44, 7, 52pr.
Mod. 2 reg. Obligamur aut re aut verbis aut simul utroque
aut consensu aut lege aut iure honorario aut necessitate aut ex pecca-

to.

D. 44, 7, 52, 1
Mod. 2 reg. Re obligamur, cum res ipsa intercedit.

D. 44, 7, 52, 2
Mod. 2 reg. Verbis, cum praecedit interrogatio et sequitur

CONETUENS responsio.

D. 44, 7, 52, 3
Mod. 2 reg. Re et verbis pariter obligamur, cum et res in-

terrogationi intercedit, consentientes in aliquam rem.

D. 44, 7, 52, 4
Mod. 2 reg. Ex consensu obligari necessario ex voluntate

nostra videmur.

6 I. De verbarum significatione

D. 44, 7, 52, §
Mod. 2 reg. Lege obligamur, cum obtemperantes legibus

aliquid secundum praeceptum legis aut contra facimus.

D. 44, 7! 52! 6

Mod. 2 reg. [ure honorario obligamur ex his, quae edicto

perpetuo vel magistratu fieri praecipiuntur vel fieri prohibentur.

D. 44, 7, 52, 7
Mod. 2 reg. Necessitate obligantur, quibus non licet aliud

facere quam quod praeceptum est: quod evenit in necessario herede.

D. 44, 7, 52, 8

Mod. 2 reg. Ex peccato obligamur, cum in facto quaestio-

nis summa constitit.

D. 44, 7, 52, 9

Mod. 2 reg. Etiam nudus consensus sufficit obligationi,

quamvis verbis hoc exprimi possit.

D. 44, 7, 52, 10
Mod. 2 reg. Sed et nutu solo pleraque consistunt.

D. 44, 7, 41pr.
Paul. 22 ad ed. Quotiens lex obligationem introducit, nisi
si nominatim caverit, ut sola ea actione utamur, etiam veteres eo

nomine actiones competere.

8 1. De verbarum significatione

D. 50, 16, 19
Uip. 11 ad ed. Labeo libro primo praetoris urbani definit,

qued quaedam “agantur”, quaedam “gerantur”, quaedam “contra-
hantur”: et actum quidem generale verbum esse, sive verbis sive re
quid agantur, ut in stipulatione vel numeratione: contractum autem
ultro citroque obligationem, quod Graeci vocant, veluti emptionem
venditionem, locationem conductionem, societatem: gestum rem

significare sine verbis factam.

b. 2, 14, 1, 3

Ulp. 4 ad ed. Conventionis verbum generale est ad omnia
pertinens, de quibus negotii contrahendi transigendique causa con-
sentiunt qui inter se agunt: nam sicuti convenire dicuntur qui ex di-
versis locis in unum locum colliguntur et veniunt, ita et qui ex diver-
sis animi motibus in unum consentiunt, id est in unam sententiam
decurrunt. Adeo autem conventionis nomen generale est, ut elegan-
ter dicat Pedius nullum esse contractum, nullam obligationem, quae
non habeat in se conventionem, sive re sive verbis fiat: nam et stipu-

latio quae verbis fit, nisi abeat consensum, nulla est.

D. 2, 14, 1, 4
Ulp. 4 ad ed. Sed conventionum pleraeque in aliud nomen
transeunt: veluti in emptionem, in locationem, in pignus vel in sti-

pulationem.

D. 2, 14, 7, 2

Ulp. 4 ad ed. Sed et si in alium contractum res non

